
‘Antecedentes e
decision

Corria o ano 2017, xusto despois de que se lle dedicase o Dia das Letras Galegas a Manuel Maria, cando o Instituto de Estudos
Chairegos pensou que o escritor chairego ben merecia unha escultura en Vilalba. E que mellor lugar para colocala que aquel no que
non ceden na teima de que leve o seu nome, a Casa da Cultura?

O proxecto, por unhas razéns ou outras, entre elas unha pandemia mundial, foise demorando no tempo, pero finalmente, o 4 de
setembro de 2021, vecinos, familia e amigos asistiron a inauguracion desta obra escultérica tallada en granito a tamano real polo
canteiro vilalbés José Gomez de Bernardo, "Pepon".

"Nunha xuntanza da directiva valoramos a posibilidade de facer a escultura para recordar a importancia de Manuel Maria como _cantor
de Terra Cha e como namorado de Vilalba e da comarca que era, porque hai que lembrar que tivo a deferencia de tomar o seu asento
como académico da RAG en Vilalba", explica a presidenta do Iescha, Marisa Barreiro.

Falaron co por aquel enton alcalde, Agustin Baamonde, que lle deu o visto bo ao proxecto, e dicidiron encargarlle a peza a Pepon, un
canteiro local que, cando a entidade estreara a sua nova sede na casa da cultura, tivera o detalle de regalarlles o seu logotipo tallado
en pedra e que tamén é responsable doutras creaciéns na zona, coma a Virxe da Guadalupe da capela homdénima ou a homenaxe a
Cosme Sacido en Lanzds.

"Fixome moita ilusion que mo propuxeran, porque ademais vai ir fronte d mina casa’, reconece o autor, que Inicialmente presentou
dous bocetos, un de Manuel Maria sentado, apoiado no seu bastén, e outro de pé. "A eles e a min gustounos madis sentado", lembra
sobre unha creacion que agocha algunha sopresa.

Un tempo despois puxose mans a obra, contando mesmo cun amigo que fixo as veces de modelo, para converter unha mole de granito
de mais de 5.000 quilos chegada dende unha canteira de Oia nesa "sensacional” peza, como dixo Marisa, que o Iescha quere agasallar
ao pobo de Vilalba a través dunha cesion ao Concello.

"Queriamos que a xente fose participe, polo que fomos adiando a colocacion, pero agora xa nos parece que hai que facelo si ou st
explica Marisa, que lembra que o proceso para chegar ata aqui foi longo e non estivo exento de vicisitudes, entre elas os multiples
tramites, dada a proximidade do emprazamento elixido & Torre dos Andradeou ao Camino Norte, ou un cambio de goberno local, que
levou ao lescha a ter que volver a presentar a sua idea, atopandose coa mesma boa receptividade que a vez anterior.

Mais a colocacion desta escultura, que se pord na pracina da casa da cultura mirando cara a esta e de costas a Rua dos Pepes non
suple a sua vella teima, compartida por outra moita xente: "Nosoutros sequimos pensando que a casa da cultura ten que levar o seu
nome, Vilalba esta en débeda con el", asegura Marisa, que quixo lembrar tamén o vinculo que unia a Manuel Maria co Iescha.

E ¢ que a entidade fol a encargada de publicar o seu ultimo libro, Elexias @ mina vida pequenina, que en realidade podese dicir que foi o
primeiro. "Manuel Maria, sendo moi novino, enviaralle un borrador cos seus primeiros poemas a Alvaro Cunqueiro e logo de morrer
este apareceron, cando xa era unha persoa de sona", recorda Marisa.

"Eses textos entregoullos ao lescha para que os publicasemos”, precisa, destacando a "inmensisima xenerorisade" que tivo Manuel Maria cunha

entidade que agora traballa para retribuirlle ainda que so6 sexa unha pequenina parte do que el fixo pola Chaira. (Texto recollido, e actualizado,

dun artigo de Cristina Pérez publicado en El Progreso no mes de xullo do ano 2021)

MARISA BARREIRO MEJUTO, PRESIDENTA DO INSTITUTO DE ESTUDOS
CHAIREGOS “PENA DO ENCANTO" DE VILALBA, ASOCIACION SEN ANIMO DE
LUCRO, CON SEDE NA CASA DA CULTURA DE VILALBA, CON NIF G-272608085 E
CON N° DE REXISTRO POVINCIAL DE ASOCIACIONS 2001/002391

EXPON

Que o Instituto de Estudos Chairegos “Pena do Encanto” de Vilalba, en reunién da
sta xunta directiva levada a cabo o pasado dia 5 de xullo de 2021, entre outros

e /
Acorao ae CeSl O asuntos da orde do dia, ACORDOU donar ao Pobo de Vilalba (capital da Terra Cha)
l) unha escultura en tamafio real da figura/persoa de MANUEL MARIA, o gran poeta
galego que tantas veces glosou e louvou a nosa comarca chairega en xeral, e & vila
de Vilalba, en particular, tallada en pedra-granito polo escultor JOSE GOMEZ DE

ao pobo de ‘Vilalba

E por todo elo,
SOLICITA

Que por parte do Concello de Vilalba se tome en consideraciéon a doazén da referida
escultura de Manuel Maria ao Pobo de Vilalba e se adopten as medidas necesarias
para que se poida proceder & sta colocacién na praza de diante da Casa da Cultura
de Vilalba, o sdbado 4 de setembro de 2021, &s 12:00 horas.

Vilalba, 7 de xullo de 2021

POLA XUNTA DIRECTIVA DO IESCHA,
A SUA PRESIDENTA

Firmado digitalmente por
32434792P MARIA 32434792P MARIA LUISA
LUISA BARREIRO BARREIRO (R: G27268085)

(R: G27268085) ~ fecha: 2021.07.07

Asdo.: MARISA BARREIRO MEJUTO

SRA. CONCELLEIRA DE CULTURA DO CONCELLO DE VILALBA
Praza da Constitucién, 1 - 27800 Vilalba (Lugo)

‘Breve biograjia de
MANUEL MARIA

Manuel Maria nace en Outeiro de Rei da Terra Cha (Lugo) o 6 de outubro de 1929, no seo dunha familia de labregos.
Comeza a escola en Outeiro en plena guerra civil. Logo prepara en Rabade o ingreso no Instituto cun mestre que
dedica as tardes dos sabados a ler e comentar textos poéticos galegos -algo verdadeiramente sorprendente nesa
época-, o que lle permite descubrir a existencia da literatura galega nesa etapa inicial da sua vida. Inicia o Bacharelato
no curso 1942-43 no Instituto Masculino de Lugo.

Con s6 dezanove anos pronuncia no Circulo das Artes de Lugo a sua primeira conferencia; intégrase na tertulia luguesa
do café Méndez NuUfRez, invitado polo poeta Luis Pimentel, na que participan tamén escritores como Anxel Xohan,
Anxel Fole, Ramén PiReiro, Aquilino Iglesia Alvarifo, Alvaro Cunqueiro ou Carballo Calero; convértese en editor da
revista Xistral -onde publica os seus primeiros versos en galego-, e escribe o seu primeiro poemario, Muineiro de
brétemas, que saira ao ano seguinte na coleccién Benito Soto, de Pontevedra.

En Lugo, inicia os estudos e practicas de Procurador dos tribunais, publica o seu segundo poemario e gana o Premio
Castelao de Poesia do Centro Galego de Bos Aires. No veran de 1953 escribe a primeira redaccion de Terra Cha, que é un
verdadeiro reencontro coa vida chairega e coas suas raigames labregas. Son anos de intensa creacidon poética, que se
traduce en diversos libros, moitos dos cais permaneceran inéditos longo tempo.

En 1956 Manuel Maria conece a Saleta Goi e abrese ai unha nova etapa persoal na vida do escritor. Casan en Lugo tres
anos mais tarde e pouco despois instalanse os dous en Monforte de Lemos, onde o poeta exercera a actividade
profesional de Procurador até a sua xubilacion.

Entre 1959 e 1963 asisten as primeiras reunions para reorganizar o nacionalismo galego, un proceso politico no que é
clave a figura de Méndez Ferrin. E a época do Consello da Mocedade e da ruptura co pifeirismo. Intensifica, asi mesmo,
a sua creacion, non s6 como poeta, sendn tamén como narrador e dramaturgo. Desta época compre destacar libros
como Documentos persoaes (1958) e Mar Maior (1963).

A resistencia cultural que caracterizou as etapas anteriores increméntase na segunda metade dos sesenta, ao tempo
gue aparecen os primeiros partidos nacionalistas galegos, a Unién do Povo Galego (UPG) e o Partido Socialista Galego
(PSG), que venen encher o baleiro creado pola liquidacion do Partido Galeguista.

No campo creativo a sua voz é cada vez mais comprometida e combativa: Versos para un pais de minifundios, Versos
para cantar en feiras e romaxes, Remol, Cancids do lusco ao fusco...

Na transicion politica, o poeta inicia o regreso ao amor e aos eidos nativos como temas da creacion literaria. Poemas ao
Outono. Manuel Maria non renunciara en ningun momento ao seu compromiso activo co nacionalismo galego,
formando parte inclusive das candidaturas ao Senado e ao Concello de Monforte. A sua poesia acada unha expresion
mais intima e humanista e nestes anos escribe e publica talvez o seu mais rico corpus poético. O poeta participa
activamente nas actividades de entidades como a Asociacion Socio-Pedagoxica Galega ou a recén creada Asociacion
de Escritores en Lingua Galega e emprende tamén unha serie de viaxes que o levan a diversas partes de Europa.

Nesta época son frecuentes as homenaxes... Mais hai dous actos que foron moi especiais para o poeta: a homenaxe
nacional que a AS-PG lle tributou no Teatro Rosalia de Castro en 1995 e a entrada como académico numerario na Real
Academia Galega en 2003, levada a cabo no Auditorio Municpal de Vilalba por expreso desexo de Manuel Maria.
Manuel Maria falece o 8 de setembro de 2004 na Coruna. Despois do velorio no Pantedn de Galegos llustres, o seu
corpo foi trasladado a Outeiro de Rei no medio dunha multitude de galegos e galegas que quixeron dar o seu
derradeiro adeus ao poeta nacional de Galiza.

http://www.casamuseomanuelmaria.gal/portada.htm
https://academia.gal/letras-galegas/2016/manuel-maria-fernandez-teixeiro
http://consellodacultura.gal/persoa.php?id=1424
https://bvg.udc.es/

